
Коми Республикаса Оланпасӧ вежсьӧмъяс пыртӧм йылысь 

Каналан Сöветöн                                            2012 вося ӧшым тöлысь 20 лунö
1 статья. Пыртны «Коми Республикаын бöрйысьöмъяс да референдумъяс йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2010, 36 №, 839 ст.; 44 №, 1012 ст.; 2011, 23 №, 605 ст.; 50 №, 1483 ст.; 2012, 21 №, 477 ст.; 34 №, 785 ст.) татшӧм вежсьӧмъяс:

1. 4 статьяса 5 юкӧн киритны.

2. 6 статьяын:

1) 1 юкӧн гижны тадзи:
“1. Коми Республикаса Каналан Сӧветса депутатъясӧс бӧръян, меставывса асвеськӧдлан органъясӧ бӧрйысян лунӧн лоӧ волӧн кӧч тӧлысся мӧд вежалун, кор помасьӧ пасйӧм органъяслӧн либӧ пасйӧм органъясса депутатъяслӧн уджмогъяс пӧртан кадколастъясыс, а кор уджмогъяс пӧртан кадколастъясыс помасьӧны Россия Федерацияса Федеральнӧй Собраниелӧн ӧчереднӧй созывлӧн Каналан Думаса депутатъясӧс бӧръян воӧ – индӧм бӧрйысьӧмъяслӧн лун, сэтшӧм случай кындзи, мый артыштӧма Федеральнӧй оланпаслӧн 10 статьяса 4 – 6 пунктъясӧн.”;

2) 5 юкӧн киритны.

3. 10 статьяса 5 юкӧн гижны тадзи:
“5. Ӧти мандата да (либӧ) уна мандата бӧрйысян кытшъяссӧ лӧсьӧдӧны оланпастэчаслӧн корӧмъяс серти 10 во вылӧ.

Ӧти мандата да (либӧ) уна мандата бӧрйысян кытшъяс лӧсьӧдан схемасӧ, мый урчитӧма Федеральнӧй оланпасӧн, индӧ бӧрйысьӧмъяс котыртысь бӧрйысян комиссия да сійӧс мӧдӧдӧны Коми Республикаса Каналан Сӧветӧ либӧ муниципальнӧй юкӧнса лӧсялана бӧрйӧм органӧ.

Коми Республикаса Каналан Сӧвет, муниципальнӧй юкӧнса лӧсялана бӧрйӧм орган Федеральнӧй оланпасӧн урчитӧм кадӧ вынсьӧдӧ ӧти мандата да (либӧ) уна мандата бӧрйысян кытшъяс котыртан схема, та дырйи бӧрйысян кытшъяслысь сійӧ схемасӧ вынсьӧдтӧдз индӧм орган вермӧ пыртны сэтчӧ вежсьӧмъяс.”.

4. 11 статьяын:

1) 1 да 2 юкӧнъяс гижны тадзи:
“1. Гӧлӧсуйтӧм нуӧдӧм вылӧ да бӧрйысьысьяслысь, референдумын участвуйтысьяслысь гӧлӧс лыд арталӧм вылӧ лӧсьӧдӧны бӧрйысян участокъяс, референдумса участокъяс. Бӧрйысян участокъяс, референдумса участокъяс лоӧны Коми Республика мутасын нуӧдан став бӧрйысьӧмлы да референдумлы ӧтувъяӧн да налӧн ӧтувъя нумерация.

2. Бӧрйысян участокъяс, референдумса участокъяс лӧсьӧдсьӧны лӧсялана мутасса бӧрйысян комиссиякӧд сёрнитчӧмӧн муниципальнӧй районлӧн, кар кытшлӧн меставывса администрацияса юралысьӧн оланпастэчаслӧн корӧмъяс серти бӧрйысян участок, референдумса участок мутасын пасйӧм бӧрйысьысьяслӧн, референдумын участвуйтысьяслӧн лыд вылӧ подуласьӧмӧн Федеральнӧй оланпаслӧн 16 статьяса 10 пункт серти быд участок вылын 3000 бӧрйысьысьысь абу унджык вылӧ артыштӧмӧн 5 во кадколаст вылӧ.

Бӧрйысян участокъяслысь, референдумса участокъяслысь да налӧн дорвизьяслысь лыддьӧгсӧ стӧчмӧдӧны Федеральнӧй оланпас серти.”;

2) 3 юкӧнын “кытшса комиссия тайӧ статьяса 2 юкӧнӧн урчитӧм кадколастӧ” кывъяс вежны “бӧрйысян комиссия сыӧн урчитӧм кадколастӧ гӧлӧсуйтан лунӧдз 30 лунысь оз сёрджык” кывъясӧн;

3) 5 да 7 юкӧнъяс киритны;

4) 8 юкӧнын:

а) медводдза абзацын “номеръяс да дорвизьяс” кывъяс вежны “дорвизьяс (кор бӧрйысян участоксӧ, референдумса участоксӧ лӧсьӧдӧма оланін пункт мудорын) либӧ оланін пунктъяс лыддьӧг (кор бӧрйысян участоксӧ, референдумса участоксӧ лӧсьӧдӧма ӧти либӧ некымын оланін пункт мудоръясын), номеръяс” кывъясӧн;

б) мӧд абзацлӧн мӧд сёрникузяӧ содтыны “гӧлӧсуйтан лун водзвывса лунысь оз сёрджык” кывъяс;

в) коймӧд абзац киритны.

5. 22 статьяса 1 юкӧнлӧн коймӧд абзацын “мутасса бӧрйысян комиссиялы,” кывъяс бӧрын содтыны “кутшӧмӧс лӧсьӧдӧма Федеральнӧй оланпаслӧн 26 статьяса 8 пункт серти,” кывъяс.

6. 26 статьяса 2 юкӧнын:

1) 10 пункт гижны тадзи:
“10) лӧсьӧдӧ участокса комиссияяс, индӧ участокса комиссияяслысь веськӧдлысьясӧс, сетӧ решайтан  гӧлӧс инӧда участокса комиссияӧ пырысьяслы эскӧданпасъяс, кутшӧмъяслысь формасӧ вынсьӧдӧ Россия Федерацияса шӧр бӧрйысян комиссия;”;

2) 11 пунктын “комиссияяс” кыв водзын “бӧрйысян” кыв киритны;

3) 14 пунктын “комиссияяссянь” кыв водзын “бӧрйысян” кыв киритны;

4) 15 пунктын “юӧртӧ бӧрйысьысьысьяслы, референдумын участвуйтысьяслы бӧрйысян участок йылысь, референдумса участок йылысь дорвизь да инпас, участокса комиссиялысь места, бӧрйысьысьяслы, референдумын участвуйтысьяслы недыр кадся местаясын гӧлӧсуйтан жыръяс индӧмӧн” кывъяс вежны “юӧртӧ бӧрйысьысьяслы, референдумын участвуйтысьяслы недыр кадся местаясын котыртӧм бӧрйысян участок йылысь, референдум участок йылысь” кывъясӧн;

5) 16 пунктын “бӧрйысян кампания,” кывъяс бӧрын содтыны “кампания” кыв.

7. 28 статьяын:

1) 1 юкӧн гижны тадзи:
“1. Бӧрйысян участокъясын, референдумса участокъясын бӧрйысьысьяслысь, референдумын участвуйтысьяслысь гӧлӧсуйтӧм нуӧдӧм вылӧ да бӧрйысьысьяслысь, референдумын участвуйтысьяслысь гӧлӧс лыд арталӧм вылӧ мутасса бӧрйысян комиссияяс лӧсьӧдӧны участокса комиссияяс.

Бӧрйысьысьяслы, референдумын участвуйтысьяслы сьӧкыда воӧдчан либӧ ылі местаясын, недыр кадся местаясын лӧсьӧдӧм бӧрйысян участокын, референдумса участокын либӧ местаясын, кӧні вӧлісны бӧрйысьысьяс, референдумын участвуйтысьяс, кодъясӧс абу пасйӧма абу олан места кузя Россия Федерацияын, участокса комиссия лӧсьӧдӧны гӧлӧсуйтан лунӧдз 15 лунысь оз сёрджык, а гежӧда случайяс дырйи – гӧлӧсуйтан лун водзвывса лунысь оз сёрджык.”;

2) содтыны татшӧм 1¹ юкӧн:
“1¹. Участокса комиссиялӧн уджмогъяс збыльмӧдан кадыс 5 во.

Сэтшӧм случай дырйи, кор тайӧ статьяса 1 юкӧнлӧн мӧд абзац серти лӧсьӧдӧма участокса комиссия, участокса комиссиялысь уджмогъяс збыльмӧдан кадсӧ урчитӧ сыӧн лӧсьӧдӧм комиссия, но сійӧ оз вермы кольны бӧрйысьӧмъяслысь, референдумлысь помшуӧмъяс официальнӧя йӧзӧдан лунсянь дас лунысь водзджык, кор вылынджык индӧм комиссияӧ эз воны норасьӧмъяс (шыӧдчӧмъяс) сійӧ комиссиялӧн вӧчӧмторъяс (вӧчтӧмторъяс) вылӧ, кор торкӧма гӧлӧсуйтан пӧрадок да (либӧ) гӧлӧс арталан пӧрадок либӧ кор та кузя делӧсӧ оз видлав ёрд. Лӧсялана бӧрйысян участокын, референдумса участокын гӧлӧсуйтан помшуӧмъяс обжалуйтӧм дырйи татшӧм участокса комиссиялысь уджмогъяссӧ дугӧдӧны вылынджык индӧм комиссияӧн решение примитан лунсянь либӧ норасьӧм (шыӧдчӧм) кузя ёрд решение вынсялан лунсянь.

Участокса комиссиялӧн уджмогъяс дугӧдсьӧны кадысь водз мутасса бӧрйысян комиссиялӧн решениеӧн, кор бырӧдӧны бӧрйысян участоксӧ, референдумса участоксӧ бӧрйысян участокъяс, референдумса участокъяс лыддьӧг стӧчмӧдӧмкӧд йитӧдын.”;

3) 2 да 3 юкӧнъяс гижны тадзи:
“2. Решайтан гӧлӧса инӧда участокса комиссияӧ пырысьяслысь лыдсӧ урчитӧ сылӧн мутасса бӧрйысян комиссия бӧрйысьысьяслысь, референдумын участвуйтысьяслысь лыдсӧ босьтӧмӧн, кодъясӧс пасйӧма лӧсялана бӧрйысян участокын, референдумса участокын, та мында:

1) 1001 бӧрйысьысьӧдз – участокса комиссияӧ 3 – 9 пырысь;

2) 1001-сянь 2001 бӧрйысьысьӧдз - участокса комиссияӧ 7 – 12 пырысь;

3) 2000-ысь унджык бӧрйысьысь - участокса комиссияӧ 7 – 16 пырысь.

Сэк, кор ӧтлаалӧны уна тшупӧда бӧрйысьӧмъяс да (либӧ) референдумъяс вылын гӧлӧсуйтан лунъяссӧ, решайтан гӧлӧса инӧда участокса комиссияӧ медуна пырысь лыдсӧ вермасны содтыны, но участокса комиссияяслӧн резервысь нёльысь абу унджык вылӧ мутасса бӧрйысян комиссияӧн урчитӧм кад вылӧ. Та дырйи участокса комиссияӧ сійӧ пырысьяслы уджысь содтӧд мынтысьӧны (сьӧмӧн ошкӧны) да налы компенсация мынтӧны сійӧ кадысь, кор найӧс мездӧма медшӧр уджысь, лӧсялана сьӧмкуд тшӧт весьтӧ.

3. Участокса комиссияяс лӧсьӧдӧм йылысь мутасса бӧрйысян комиссиялысь юӧрсӧ йӧзӧдӧны участокса воддза состав комиссиялысь уджмогъяс збыльмӧдан кад помасьтӧдз 60 лунысь оз сёрджык. Комиссиялӧн состав кузя вӧзйӧмъяссӧ примитӧны юӧр  йӧзӧдан лунсянь 30 лунӧн. Участокса комиссияяссӧ лӧсьӧдӧны участокса воддза состав комиссиялысь уджмогъяс збыльмӧдан кад помасьтӧдз 10 лунысь оз сёрджык.”.

8. 33 статья гижны тадзи:
”33 статья. Кандидатъясöн асьнысö вöзъян пöрадок 
Кандидатъяс вöзйöны асьнысö тайö Оланпаслöн 32 статьяса 1 да 2 юкöнъясын пасйöм документъяс да юöръяс бöрйысян комиссияясö сетöмöн, кöні кутасны пасйыны кандидатъясöс, водзö кандидатъясöн асьнысö вöзйöм могысь кырымпасъяс чукöртöмöн, сэтшӧм случай кындзи, мый артыштӧма тайӧ Оланпаслӧн 36 статьяса 1 юкӧнӧн.”.

9. 35 статьяса 10 юкӧнӧ содтыны татшӧм сёрникузя: “Бӧрйысян ӧтувлӧн нимӧн, мый оз ло юридическӧй кывкутысьӧн, лоӧ ним, мый индӧма сійӧс котыртӧм йылысь решениеын.”.

10. 36 статьяса 1 юкӧнӧ содтыны татшӧм мӧд абзац:
“Муниципальнӧй юкӧнъяслӧн бӧрйӧм органъясса депутатъясӧс бӧрйигӧн, кор муниципальнӧй юкӧнын бӧръян шӧр нормаыс 500 бӧрйысьысьысь абу унджык, сэки кандидат вӧсна кырымпасъяс оз чукӧртны.”.
11. 37 статьяса 18 юкӧнлӧн нёльӧд абзацын “збыльӧн” кыв вежны “эсканаӧн” кывйӧн.

12. 38 статьяын:

1) содтыны татшӧм 2¹ юкӧн:
“2¹. Муниципальнӧй юкӧнъяслӧн бӧрйӧм органъясса депутатъясӧ кандидатъясӧс, кор муниципальнӧй юкӧнын бӧръян шӧр нормаыс 500 бӧрйысьысьысь абу унджык, пасйӧны бӧрйысьысьлысь кырымпас чукӧрттӧг баллотируйтчыны сӧгласлун йылысь шыӧдчӧм вылӧ подуласьӧмӧн, мый сетӧма тайӧ Оланпаслӧн 32 статья серти, да документъяс подув серти, кутшӧмъяс йитчӧны ассьыс бӧрйысян фонд лӧсьӧдӧмкӧд (лӧсьӧдтӧмкӧд).”;
2) 12 юкӧнын медводдза сёрникузяын “сувтӧдсьӧ” кыв бӧрын содтыны “3 тӧлысь вылӧ” кывъяс, мӧд сёрникузясӧ киритны.

13. 39 статьяын:

1) 4 юкӧнын содтыны татшӧм абзац:
“Сэтшӧм случай дырйи, кор Коми Республикаса референдум, меставывса референдум нуӧдӧм кузя водзмӧстчӧмсӧ нуӧдӧ ӧтйӧза ӧтмунӧм, сылӧн дінмуса юкӧн (кансяма ютыр, сылӧн дінмуса юкӧн кындзи), референдум нуӧдӧм кузя водзмӧстчысь группа тшӧтш группа пасйӧм йылысь ходатайствоӧн сетӧ сідзжӧ ӧтйӧза ӧтмунӧмлысь, сылӧн дінмуса юкӧнлысь устав да сійӧс пасйӧм йылысь эскӧдангижӧд.”;
2) 14 юкӧнса витӧд абзац киритны;

3) 19 юкӧнса мӧд абзацын “органӧ, коді индіс референдумсӧ” кывъяс вежны “органӧ, кодӧс уполномочитӧма индыны референдумсӧ” кывъясӧн. 

14. 61 статьяса 4 юкӧн киритны.

15. 64 статьяын:

1) 1 юкӧнын:

а) медводдза абзацын “референдум нуӧдӧм кузя водзмӧстчысь группаӧн” кывъяс киритны;

б) 1 пунктын “асланыс сьӧм” кывъяс бӧрын содтыны “лӧсялӧмӧн” кыв;

2) 2 юкӧнын “референдум нуӧдӧм кузя водзмӧстчысь группакӧд” кывъяс киритны;

16. 66 статьяын:

1) 6 юкӧнса медводдза абзацын “бӧрйысян ӧтувлӧн,” кывъяс бӧрын содтыны “кодъяс вӧзйисны ӧтувъя бӧрйысян кытш кузя кандидатъяслысь списокъяс,” кывъяс;

2) 8 юкӧнын: 

а) мӧд сёрникузясӧ гижны тадзи: “Бӧрйысьӧмъяслӧн, референдумлӧн лӧсялана тшупӧд серти канму дiнмуса (Коми Республикаса) да муниципальнöй газет-журналъяслöн редакцияяслы колö йöзöдны юöрсö, мый сетöма налы комиссияясöн йöзöдöм вылö, воан лунсянь 3 лунöн.”;

б) содтыны татшӧм сёрникузя: “Та дырйи быть колӧ йӧзӧдны бӧрйысян фондӧ, референдумлӧн фондӧ ӧтувъя сьӧм воӧм йылысь да лӧсялана бӧрйысян фондысь, референдумлӧн фондысь ӧтувъя сьӧм видзӧм йылысь юӧръяс.”;

3) 9 юкӧн киритны;

4) 10 юкӧнса коймӧд абзацын:

а) “Референдум нуӧдӧм кузя водзмӧстчысь группа” кывъяс бӧрын содтыны “, референдумлысь фондъяс лӧсьӧдысь референдумын участвуйтысьяслӧн мукӧд группа,” кывъяс;

б) содтыны татшӧм сёрникузя: “Та дырйи отчётӧ пыртӧны юӧр сійӧ кадпас вылӧ, мый 5 лунысь абу сёрджык сійӧ кадпасысь, кор сетӧма сійӧс отчётсӧ лӧсялана  комиссияӧ.”.

17. 67 статьяса 5 юкӧнын:

1) 1 пунктын “референдум нуӧдӧм кузя водзмӧстчысь группаяслысь,” кывъяс бӧрын содтыны “референдумын участвуйтысь мукӧд группа,” кывъяс;

2) 3 пунктын “референдум нуӧдӧм кузя водзмӧстчысь группаяс” кывъяс бӧрын содтыны “, референдумын участвуйтысь мукӧд группа” кывъяс;

3) 4 пунктын “референдум нуӧдӧм кузя водзмӧстчысь группаяссянь,” кывъяс бӧрын содтыны “референдумын участвуйтысь мукӧд группасянь,” кывъяс.

18. 70 статьяын:

1) 4 юкӧнын:

а) 6 пунктын “дженьыд” кыв киритны;

б) 8 пунктын “дженьыд” кыв киритны;

2) 5 юкӧнса медводдза абзацын “дженьыд” кыв киритны;

3) 10 юкӧнын “Коми Республикаса олӧмӧ пӧртысь власьт орган, кодӧс Коми Республикаса Веськӧдлан котыр уполномочитӧма” кывъяс вежны “Коми Республикаса канму учреждение, кодӧс  Коми Республикаса Веськӧдлан котыр индӧма” кывъясӧн.

19. 71 статьяса 2 юкӧнлысь коймӧд сёрникузя гижны тадзи: “Тайӧ Оланпаслӧн 28 статьяса 1 юкӧнлӧн мӧд абзацӧн артыштӧм случай дырйи участокса комиссиялы быть колӧ юӧртны бӧрйысьысьяслы, референдумын участвуйтысьяслы гӧлӧсуйтан кад да места йылысь гӧлӧсуйтан лун водзвывса лунысь оз сёрджык став сикас позяна ногӧн.”.

20.  85 статьяса 3 да 4 юкӧнъяс гижны тадзи:
“3. Сэк, кор Коми Республиклӧн Каналан Сöветса, муниципальнöй юкöнлöн бöрйöм органса депутатъясöс медшöр бöрйӧмъяссö либö меставывса асвеськöдлан бöрйöм чина мортöс медшöр бöрйöмсö нуöдiсны рака тöлысся мöд вежалунö да налöн бöртасъяс серти Коми Республикаса Каналан Сöветыс либö муниципальнöй юкöнлöн бöрйöм органыс эз лöсьöдны правомочнöй составын либö меставывса асвеськöдлан бöрйöм чина мортсö абу бöрйöма, мöд пöв бöрйысьöмъяссö нуöдöны медшӧр бӧрйысьӧмъяс вылын гӧлӧсуйтан лунсянь куим тӧлысь бӧрын оз сёрджык.
Мукöд случай дырйи мöд пöв бöрйысьöмъяссö нуöдöны кӧч тöлысь мöд вежалунö, а Россия Федерацияса Федеральнöй Собраниелöн öчереднöйысь бöръян Канму Думаö депутатъясöс бöръян воö – тайӧ бӧрйысьӧмъяс вылын гӧлӧсуйтан лунӧ либӧ мӧд лунӧ, но мöд пöв бöрйысьöмъяс нуöдöм вылö подув лоан лунсянь 1 во бöрын оз сёрджык.

Мöд пöв бöрйысьöмъяс нуöдiгöн бöрйысьöмъяс котыртысь бöрйысян комиссиялöн решениеяс кузя бöрйысян действиеяслысь кадколастъяссö вермасны чинтыны öти коймöд юкöн вылö.

Мöд пöв бöрйысьöмъяс индöм йылысь решение колö йöзöдны сiйöс примитан лунсянь 3 лунысь оз сёрджык.

4. Сэк, кор öти мандата бöрйысян кытш кузя бöрйöм депутатлысь уджмогъяссö кадысь водз дугöдöны, тайö бöрйысян кытшын тайö Оланпасса 6 статьяöн уполномочитöм орган индö содтöд бöрйысьöмъяс.

Содтöд бöрйысьöмъяссö индöны кӧч тöлысь мöд вежалунö, а Россия Федерацияса Федеральнöй Собраниелöн öчереднöйысь бöръян Канму Думаö депутатъясöс бöрйöмъяс нуöдан воö – тайö бöрйысьöмъяс вылын гöлöсуйтан лунö.

Кор индöм бöрйысьöмъяссö, сы лыдын Федеральнöй оланпаслöн 10 статьяса 7 пунктöн индöм кадколаст тöд вылö босьтöмöн, оз вермыны индыны кӧч тöлысь мöд вежалунö, сэки найöс колӧ нуӧдны ӧти мандата бӧрйысян кытш кузя бӧрйӧм депутатлысь уджмогъяс кадысь водз дугöдан лунсянь 1 воысь оз сёрджык.
Сэк, кор депутатъяслысь уджмогъяссö кадысь водз дугöдöм бöрын Коми Республикаса Каналан Сöвет, муниципальнöй юкöнса бöрйöм орган колисны неправомочнöй составын, содтöд бöрйысьöмъяссö индӧ бӧрйысьӧмъяс котыртысь бӧрйысян комиссия да нуӧдӧ татшöм уджмогъяссö кадысь водз дугöдöм лунсянь нёль тöлысьысь оз сёрджык, та дырйи содтӧд бӧрйысьӧмъяс индысь комиссиялӧн решение кузя бӧрйысян уджлысь кадколастъяссö вермасны чинтыны öти коймöд юкöн вылö.”.
2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун  бӧрын.
Коми Республикаса Юралысь                                                                В.М.Гайзер

